O cincuenta aniversario d'A esmorga pasou con mais

pena que gloria. Que eu saiba, s6 a Concellaria de
Cultura do Concello de Ourense, en mans
nacionalistas, articulou unha serie de actividades en
lembranza de Eduardo Blanco Amor e a sua
excepcional novela, alén dun acto illado noutra cidade
(Ferrol) por conta da Sociedade Cultural Medulio. Sen
dubida, todo un sintoma de como anda a promocion da
literatura nacional, nomeadamente os clasicos, por
conta da oficialidade e da carencia de espallamento e

actualizacion que sofren na préactica cultural popular.

Cultura I

FRANCISCO RODRIGUEZ SANCHEZ
Doutor en Filoloxia Romanica pola
Universidade de Santiago de
Compostela. E autor dunha ampla obra
de investigacion e ensaio en temas
linglifsticos, literarios, histdricos,
culturais e politicos. Destacamos o libro
“Eduardo Blanco Amor, o desacougo da

nacién negada”

Retratos de Eduardo Blanco Amor

Porén, como xa escribin noutra
0casion, a sda persoa e a sua obra ex-
presan, con todas as sdas contradi-
ciéns, a maneira na que a Galiza viviu
o século XX. A novelistica de Blanco
Amor resulta especialmente senlleira
pola sua grande coherencia como
imaxe do mundo, pola sua veracida-
de profunda en relacién co devir his-
térico do noso pais e as suas perspec-
tivas de futuro. Asi, La catedral y el
nifio (1948) é a xustificacion da fuxi-
da do pais. A esmorga (1959) desven-
da a opresion, a represion e a violen-
cia sobre as clases populares dunha
nacién colonizada, coa consecuencia
as veces da propia autodestrucion.
Los miedos (1963) simboliza o suici-
dio ou a agresion contra o igual como
dinamica individualista nun contexto
de represion social. Xente ao Ionxe
(1972) significa o esforzo por se inte-
grar na loita pola dignidade dunha
nacién en marcha cara ao futuro. To-
das estas dinamicas, que non son
mais que as posibeis para os galegos

como individuos e como colectivida-
de, experimentounas Blanco Amor.
Coflecia no seu cerne a nosa socieda-
de. Efectivamente, malia todas as su-
as contradicions, a lifia determinante
da sta obra é a perspectiva dun futu-
ro certo para a Galiza.

Eduardo Blanco Amor, ap6s anos
na emigracién americana (1919-
1064), comezou a preparar o seu re-
greso definitivo 4 Galiza desde 1956,
cando menos. Nesta preparacion,
cumpriu unha funcién catartica, do
punto de vista persoal, e expresou a
sta disposicién a contribuir de novo
ao fortalecemento e 4 modernizacién
da literatura nacional galega desde
dentro, A esmorga. Este 2009, con-
cretamente en abril, hai 50 anos que
foi publicada esta novela, non aqui se-
nén na editorial Citania de Bos Aires.
No entanto, a intencion fora editala
en Galaxia xa en 1956. Nunha auto-
critica publicada en abril 1959 no nu-
mero 500 da revista Galicia do Centro
Galego da capital arxentina e da que



era director, Blanco Amor deixou
constancia de que safa ali pola mestu-
ra de dous impedimentos: “Os crite-
rios que até agora funcionaron arre-
dor da ineditez d'A esmorga foron
dous: o moi honroso ditame do Con-
sello de Redaccién da Editorial Gala-
xia —Vigo— para a cal foi escrita, e o
non, mondo e lirondo, sen sequera os
habilidosos (até parecer corteses),
pretextos de todo xesuitismo, da cen-
sura espafiola que prohibiu a sta pu-
blicacién”. Aproveitaba a ocasion para
denunciar que, na Espafia franquista,
funcionaba un aparato policial para a
persecucion das obras literarias e os
seus autores, exercida por un dos or-
ganismos mais “arbitrarios, sinistros e
corruptos”.O organismo censor, ta-
mén por aquelas datas, impedia a im-
presion da Obra Completa de Ramoén
Cabanillas, entén octoxenario e enfer-
mo. As dilaciéns na publicacién da
novela, desde que fora escrita, segura-
mente xa ao longo de 1954, indicaban
as dificultades para o retorno. As pre-
vision e cautelas a respecto da sua si-
tuacién econdmica, das stas posibili-
dades de subsistencia como escritor
tamén en galego, colaboraban a de-
morar a realizacién do arela de volta
definitiva & patria que abandonara,
mozo de 22 anos, en 1919.

A aparicién da novela tivo eco na
Galiza. A recepcién critica (casos de
Fernandez del Riego ou Anxel Fole,
en Faro de Vigo e El Progreso, respec-
tivamente) sublifiou o acento orixinal
e insolito d'A esmorga dentro da lite-
ratura galega e mesmo que era “unha
das mellores novelas nosas”. A edi-
cién d'A esmorga na Galiza debeu es-
perar 1970, cando xa estaba o noso
autor aqui instalado. Novamente ca-
talogouse como unha das novelas
mais importantes dos ultimos anos.
Para o portugués Rodrigues Lapa,
“unha pequena obra mestra”. Mais co-
meza a sublifiarse un suposto caracter
picaresco, ao que xa aludira un critico
anonimo de La Regién de Ourense co
gallo da primeira ediciéon en Bos Ai-
res. A maiores, atribuiuselle un su-
posto ton humoristico e irénico. A

novela era asi reconducida a topicos,
non xa reducionistas, senén infunda-
dos e desviadores. Esta operacion de
asimilismo, de intencionalidade mo-
ralista e ideoldxica, non favorecia un-
ha correcta analise do sentido da no-
vela e da sta carga reveladora. A
editorial Galaxia, nas lapelas desta
sta edicion, falaba do “humor” que
caracterizaria unha boa parte da obra
e “dun mundo de picaresca” que seria
a sua materia fundamental. Ficaba
convertida A esmorga asi “na primei-
ra narrativa da picaresca galega, feita
con ar trouleiro que se axeita ao tem-
peramento do pobo, retranqueiro e
ledo”. Novamente, unha obra mestra,
xenuina, reduciase a enxebrismo ou
tipismo retranqueiro. Nada de reali-
dades nacionais, de problematicas so-
ciais e psicoléxicas, de dialécticas his-
toricas, ideoloxicas e morais, de
estruturas de poder e a stia manifes-
tacion artistica, de traxedias de fun-
damentacién material humana... Ini-
ciouse asi unha avaliacién con xuizos

Eduardo Blanco Amor co presidente Manuel

Azafa na radio nos anos da republica



Representacion da obra “A Esmorga” da man de

Sarabela Teatro

ben lonxe da verdade, acomplexada-
mente mimética e servil do canon li-
terario castelan-espafiol. En todo ca-
so, vale a pena lembrar a sua
Autocritica (orixinal en espafiol no
namero 506 de Galicia de 1959): “Cer-
to é que [o autor] quixo construir un
relato trdxico, mais sen reminiscen-
cias escolares ou académicas a respec-
to do valor inamovibel de tal concep-
to [..]. O traxico galego vai
igualmente, pode ir, embebido da to-
talidade da continxencia humana -a
tenrura, o humor, mesmo a liberdade
de eleccién— cara 4 fin aniquilante
duns suxeitos. Mais non como postos
ao servizo do capricho dos deuses ou
do irracionalismo inescrutabel da
xustiza de Deus, senén como resulta-
do coherente do xogo vital e dunha
ética da coexistencia que inclte a te-
rra —a os seus accidentes— como un
personaxe mais, as veces decisiva. No
caso de A esmorga, a chuvia -non a
chuvia simplemente meteoroloxica,
senén a chuvia galega nunha cidade
galega— representa ou quer significar
algo asi como as moscas n'As moscas
de Sartre. Esta comparanza xorde ao
autor a posteriori, como resultado
desta indagacion autocritica”.

O significado de A esmorga é cru-
cial no contexto da obra de Blanco
Amor e na historia da literatura gale-
ga. Foi produto da sta decision de se
enfrontar a unha realidade opresiva,
violenta, represiva e destrutiva da que
el fuxira aos 22 anos. Resulta da ca-
tarse do autor para obxectivar un sis-
tema colonial que aniquila os marxi-

nados a través da violencia institucio-
nal, representada pola Garda Civil e a
Xustiza. Son os marxinados produci-
dos pola opresién econdmica, cultural
e lingiistica, nunha sociedade rexida
pola alienacién e pola desintegracion
e atomizacion sociais, sen clases diri-
xentes. Nela, as clases populares vi-
ven como unha especie de criaturas
estraflas ao mundo oficializado. En
efecto, os protagonistas son tres xor-
naleiros, traballadores eventuais nas
estradas. Dous deles xa caloteiros e
Iumpen (O Bocas e o Milhomes). O
outro, O Castizo, ainda aspira a vivir
do traballo e a se integrar socialmen-
te, pensando no matrimonio cunha
ex-prostituta da que ten un fillo. El é
o0 protagonista narrador, nunha situa-
cién de declaraciéon como acusado,
perante un xuiz que esta, mais que
non ouvimos, indo e vindo desde o
cuartel da Garda Civil para cada inte-
rrogatorio (os 5 capitulos da novela).
O ambiente é o propio dunha urbe ga-
lega na transicion finisecular; arrabal-
des, ruas, espazos concretos de Ou-
rense. Nel movense estes personaxes,
caracterizadamente individuais, mais
simbolicamente arquetipicos. Cada
un deles é representativo dunha con-
duta sexual: 0 homosexual (O Milho-
mes); o ‘bisexual’ machista, de aspec-
to viriloide, necesitado do efecto da
bebida para se achegar as mulleres (O
Bocas); o heterosexual (O Castizo). No
seu percorrido de 24 horas sen acou-
go, co alcol e a chuvia lenta e insis-
tente como compaiia, chegaran ao
punto climatico ascendente: a viola-



cién da pobre Socorrito, a tolifia, polo
Bocas, o asasinato deste por Milho-
mes, entolecido por tanto sufrimento
consoante cunha relacién sadomaso-
quista, e o desfalecemento do Castizo,
incapaz de impedir o suicidio de Ela-
dio Vilarchao. O tnico sobrevivente
sera aniquilado polo poder estabeleci-
do, apds narrar os sucesos como acu-
sado perante o xuiz, desde a sda pe-
culiar interpretacion e moralidade.
Mais esta historia non pode chegar a
nos se non hai autor-cronista para dar
voz a estes personaxes oprimidos,
sen voz na historia, nunha nacién ne-
gada. Tamén, para darnos conta do fi-
nal desta historia (o narrador-protago-
nista, asasinado pola Garda Civil), que
descofieceriamos, como tantas outras
anonimas, que suceden nos paises co-
lonizados, ‘sen historia’, se alguén nos
furgase nos papeis e na tradicion oral,
como historiador, para elaborar mais
tarde esta obra literaria. A estrutura
global da novela é tan simbdlica e re-
presentativa que dela se deriva toda
unha imaxe do pafs, precisamente po-
la sta fragmentariedade e pola pre-
senza ameazante dun poder estrafio.
O que non est4, podemos intuilo por
indicios, por derivaciéns implicitas,
por palabras que non ouvimos mais
que estan poderosas e represivas...
Nunha entrevista en espafol en La
Regiondo 1 de decembro 1958, aludia
con estas palabras 4 novela que esta-
ba a pique de editarse: “Ambas as dd-
as utilizan o tema ourensan mais frag-
mentariamente que La catedral y el
nifio. A esmorga, que esta sendo edi-
tada agora en Bos Aires, acontece en
24 horas sobre un itinerario de catro
rdas: comeza fronte ao antigo Meson
da Cristalina, logo pasa ao barrio da
Burga, Pazo do Castelo, estrada até a
estacién, Campo das Bestas e As La-
goas, que é onde remata. A outra en
castelan, EI Miedo (sic.), xa sucede na
periferia rustica, entre o alto sefiorio
dos pazos.”

E unha moi boa oportunidade pa-
ra espallar novamente a narrativa de
Blanco Amor en xeral, mesmo a que
esta escrita en espafiol, outra cara da

realidade da nacién colonizada, tan
anulada e desconsiderada na literatu-

ra espafiola, e tan descofiecida por
nos. Acredito en que a lectura d'A es-
morga pode resultar hoxe un descu-
brimento para moitos. A nosa politi-
ca cultural non pode prescindir da
continua revalorizacién e espalla-
mento dos nosos escritores clasicos.
Convenzamonos de que a sua capaci-
dade para engaiolaren lectores de ho-
xe é potente. Tampouco podemos es-
quecer as suas figura humanas, a sias
achegas intelectuais, os seus esforzos
contra vento e maré en contextos na-
da favorébeis, como acontece sempre
nas culturas periféricas, a dos paises
colonizados, nas que os compromisos
do escritor resultan ineludibeis. Os
de Blanco Amor foron multiplos e
moi valiosos, de forma especial aque-
les que asumiu, malia a unha certa in-
dixencia, 4 volta 4 patria e, nomeada-
mente, na transicién do franquismo 4
actual democracia, até a sia morte o
1 de decembro de 1979 m

Orador en Compostela diante do monumento a
Rosalia no dia da patria galega do ano 1934



